
KUÑA PAR 
 
AGUÁI REFLEXIÓN DE 5’ 
VERSIÓN RESUMIDA NÚMERO 87  
MBO’EPY: ABUSO – MBA’ÉICHAPA OHECHA ÑANDEJÁRA PE ABUSO 
TEMA: EL ABUSO- CÓMO VE DIOS EL ABUSO 

 
Resumen: En las Lecciones Para la Vida estaremos hablando acerca del 
abuso verbal y sexual y sus efectos.En las Lecciones Para el Alma estaremos 
hablando que Dios odia el abuso. Veremos una historia de la Biblia de una 
mujer que fue encontrada en el mismo acto del adulterio y una mujer moderna 
que fue abusada y se recuperó con la ayuda de Dios.Referencia Bíblica: Juan 
8. 

 

Maralina: Maitei. Ko árape ñañe’ẽta  abuso verbal, físico, sexual ha emocional 
rehe. 

Ñambyasy pe juru tie’ӯ ojepuru eterei  ko’ãga rupi, heta ñe’ẽ pohýi  oikytĩ   
ñande rapichápe .  

Pe “abuso verbal” he’ise pe imbaretevéva ijuru tie’ӯ, ikangyvévape. 

Aikuaa heta tapicha ojapo péicha oipe’a haĝua pira pire hapichágui,térã ojopy 
kuñame oreko haĝua sexo hendive. 

Ko’ã ja’éva guive ha’e abuso , pe abuso sexual ipohýive. Mitã michĩvape 
ñambo’e va’erã ani haĝua oho umi máva ndoikuaáiva ndive. 

Péva iporã oikuaa mitã, jaikuaa rehe hogaygua apytépe hetave oiko abuso 
mitãnguéra  rehe, ha’e kuéra nde’ikuaái gueteri  nahániri. Umi mitã hete kyrӯi 
gueteri ha noimo’ãi ojeabusataha  hese. Pe mitãme oñañuáva ,nde’iséi 
opokokuaaha hese opokosehápe, térã ojepokouka chupe   oipotahápe. 

Pe oabusába he’i  pe mitãme ha’eha pe ojapo vaíva ha nomombe’úi va’erã 
avavépe. Eikuaa ramo oĩha tapicha ojeabusaba hese ,emombe’u va’erã  umi 
tapicha ne pytyvõtavape. Bíbliape he’i Ñandejára ocastigataha umi oabusaba 
mitã rehe. Jesús ohayhu mitãme ha ndocha’éi  oabusaba rehe.Lucas 17:21. 

Oĩ peteĩ  proverbio he’íva  “Manzana oroguigua vaicha pe ñe’ẽ oje’éva 
hekoitépe”. Ñañangareko ja’éva rehe ani haĝua ñambyai ñande rapichápe.  

Jaikuaa porã umi abusador nomomba’éi umi oabusáva rehe. Péva ndohecha 
porãi Ñandejára.  Umi profeta rupive yma Ñandejára he’i, ohecha  vaiha  umi 
mbaretépe oabusáva hapicha rehe.(Amós 2: 6, 4: 1-2).  Ñandejára ñande apo 
hague ha’éicha. (Génesis 1: 26.) Ha’e oipota oho porã ñandéve ha ndaha’éi 
ñande mbyai haĝua. Ha’e oipota rehupyty iporãvéva jeroviápe.(Jeremias29: 
11.) 

Jesús ombo’e idiscipulo kuérape oñangareko va’erãha umi ikangyvéva rehe. 

Jesús oipytyvõ kuña nguéra ha mitã nguérape.Ha’e oipytyvõ umi imboriahu ha 
umi oñemboykévape. 

Aipota rehendu ko historia Bíbliape oĩva Jesucristo rehegua. 



2 
 

 “Pyharevete Jesús oho tupaópe. Umi tavaygua ohopa hendápe ha ha’e oguapy 
ombo’e chupe kuéra. Ha peteĩ mburuvicha ogueru peteĩ kuña omyakãratĩva 
iménape ha he’i  Jesúspe : “Emaña” Ko kuñame ojejuhu omyakaratĩ jave 
iménape ha leype he’i ojejuka va’erãha ichupe. Ndépa ¿mba’e ere? Kóva ojapo 
hikuái  ikatu haĝua oipy’a ra’ã Jesúspe” 

Jesús omaña pe kuña rehe ha oiporiahuvereko ichupe.  

Jesús nde’íri pe omoakarãtĩva imenape oĩ porãha. Ha’e he’i: “ Ndoguerekóiva 
angaipa ojapi haĝua ichupe itápe! Upéi Jesús oha’arõ, itĩndy ha oñepyrῡ ohai 
yvýre ikuãme. Umi líder kuéra mburuvicháva guive okirirĩ, ha’e kuéra oikuaáre 
iñangaipaha avei. 

 

Ha’e kuéra avei heta mba’e vai ojapo. Upe rire osẽ hikuái peteĩ  teĩ upégui 
oñepyrῡ umi tujavévagui. Upe rire Jesús oñembo’y ha omaña pe kuñakaraíre 
ha oporandu chupe: - ¿Moõ piko oime umi nde akusáva? ¿Mavavéva nane 
condenái? 

Ha’e he’i: -Ni peteĩ karai. 

Jesús he’i chupe: Che avei norocondenái, tereho ha anive rejapo péicha” (Juan 
8:1-11) 

Ñandejára ñe’ẽ he’i: (1° Juan 1:9pe) : “Jesús ruguy ñanemopotĩ angaipágui” 

Oración rupive eguahẽ Ñandejárape emombe’u chupe ne angaipa,  ne 
remiandu ha ipohýiva ndéve. Ere chupe umi ne rembiapo vaikue ha ejerure 
chupe tanemo mbarete reñepyrῡ haĝua tekove pyahu. Ñandejára ñe’ẽ he’i : 
Cristo ndive oĩ tekove pyahu. Taupéicha avei ne ndive. 

 


